
SELOKA GENERASI ANILAN

a
‘Nik Noor Afizah Azlan & 'Mazlan Mat

‘Fakulti Pengurusan dan Perniagaan, UiTM Cawangan Terengganu 
JLembaga Hasil Dalam Negen Malaysia, Terengganu

Emel koresponden: nikno561@>uitm.edu my

Salam sejahtera pembuka bicara
Ini ada sebuah seloka
Generasi Anilan punya cerita
Untuk tatapan anda semua

9 orang ahli utama
3 menantu tidak dilupa
12 cucu asalnyaada
Kini tinggal 10 sahaja

Azlan Mohammad ketua keluarga 
Dulunya garang tak berani nak sapa 
Abah tegas dan berwibawa orangnya 
Pesarajurutera Telekom Malaysia

Kini sudah meningkat usia
Garang hilang lebih ceria
Makin sempoi dan sporting orangnya 
Jadi tumpuan cucu semua

Negeri Sembilan negeri kelahiran 
Cendol dan lopes makanan 
kegemaran
Berpuluh tabun duduk Kelantan 
Loghat nogori tak dapat nak kesan

N. Noor Zailani mama kami
Suka masak dan sangat teliti 
Masakannya sedap sangat digemari
Anak cucu selalu temanti-nanti

Garangnya juga boleh tahan
Silap sikit mesti terkesan
Anak cucu suka bahan
TokMa garang jadi hiburan

Stesen minyak punca pendapatan 
Tapi dah rehat scbab kepcnatan 
Berpuluh tahun jadi taruhan 
Kini masacari ketenangan

Hobi makan dan jalan-jalan
Suka buat last minute plan 
Kelam kabut anak cucu nak ikutkan
Akhimya kami ditinggalkan

Anak perempuan nombor satu
Afizah Azlan sudahlah tentu
Paling gorgeous semua orang tabu 
Buat Mazlan jadi tak tentu

Dikumiakan 3 anak teruna
Ar fan, Aqiil dan Anq buat kami bangga 
Ayana Ayeuna si kembar pula 
Sayangnya Ayeuna bertemu di syurga

Kini giliran anak kedua
Ustazah sikit ciri-cirinya 
Dijodohkan dengan Mohd Anuar 
Jepun tempat mereka bersua

Azlin Aztan itulah dia
Aaisy, Aaisyah dan Abdullah juga bertiga 
Al-Mustafa pula telah pergi selamanya 
Kini tinggal mereka berlima

Hero melayu sangat peramah
Perasan handsome tak pernah nak kalah 
Isteri pula nama Fakhriah
Ammar, Aaira dan Aleesya tambah meriah

Suka memancing hobi baru
Kuat melalak haru biru
Suka buat orang tunggu
Azri Azlan dialah satu

Anak keempat kuat semangat
Lay an anak-anak saudara suka sangat 
Nak itu ini tak pernah sekat
Dia paling pemurah yang amat

Atiqah Azlan nama terikat
Peneman mama abah paling dekat 
Kadang-kadang tak sempat rehat 
Mudah-mudahan mendapat berkat

Perantau jauh duduk Sabah
Entah bila dapat pindah
Sibuk sangat Dr. Athirah
Nak dapat cuti memang parah

Jauh sangatsusah nakyengoA
Kadang balik tak dapat nak tengok
Duit ada berkepok-kepok
Dapat pow mesti syok

Seterusnya kisah anak keenam 
Mudah tersentuh makan dalam 
Minat kerja pakaian seragam 
Tapi sayang berat takngom

Budak remaja jiwa bergelora 
Kejar jannah bcgitu membara 
Tinggi dia amat ketara
Afiq Azlan nama tertera

Anak bongsu anak ketujuh 
Semua benda nak kena suruh 
Makin lama makin patuh 
Kematangannya lebih utuh

Ayuni harus banyak berdikari 
Kena berdiri atas kaki sendiri 
Supaya senang di kemudian hari 
Kalau tidak makan diri

Hubungan kasih cukup erat 
Sesama kami sangat rapat 
Kami saling memberi nasihat 
Kukuhkan ikatan yang terikat

Itulah kisah keluarga kami 
Buat kenangan hiburkan hati 
Nanti kita berjumpa lagi
Banyak seloka dari kami

Mohon maaf kami pinta
Jika ada terkasar bahasa 
Seloka sekadar bersuka ria 
Untuk kenangan di hari tua

